
    UNMIK                                                                                                                             ______________________________________________________________________                                                                                                                               
                                                      PROVISIONAL INSTITUTIONS OF SELF-GOVERNMENT
Institucionet e përkohshme të vetqeverisjes

Privremene institucije samoupravljanja
QEVERIA E KOSOVËS/ MINISTRIA BUJQËSISË, PYLLTARISË DHE ZHVILLIMIT RURAL 

VLADA KOSOVA/ MINISTARSTVO POLJOPRIVREDE, SUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT 

Ministri i Ministrisë së Bujqësisë, Pylltarisë dhe Zhvillimit Rural, duke u bazuar në: 
Rregulloren e UNMIK-ut nr. 2001/19 të datës 13 shtator 2001 mbi Degën e Ekzekutivit  të Institucioneve të Përkohshme të Vetëqeverisjes në Kosovë, neni 1.3 pika (d) dhe Ligjit  për Veterinarinë Nr. 2004/21 të dt. 30 korrik 2004, neni 20, paragrafi 20.2 dhe 20.3
Nxjerr sa vijon:

UDHËZIM ADMINISTRATIV MA-NR 13/2006

Për  lartësinë e kompensimit për kontrollë të detyrueshme veterinare-shëndetësore në qarkullimin në vendkalimet administrative kufitare të Kosovës

Dispozitat e Përgjithshme

Neni 1

Me këtë udhëzim administrativ, përcaktohet lartësia e kompensimit për kontrollimet e detyrueshme veterinare - shëndetësore, nëpër vendkalimet administrative kufitare të Kosovës, të kafshëve të  gjalla, ngarkesave me prodhime ushqimore me origjinë shtazore, si dhe produkteve të tjera që përmbajnë primesa me origjinë shtazore, spermës për mbarsim artificial dhe qelizave të fekonduara, vezëve për inkubim, ushqimit për kafshë, lëndës së parë dhe aditivët të cilët shërbejnë për prodhimtarinë e ushqimeve për kafshë, ngarkesat me medikamente veterinare – vaksinat dhe pajisjet veterinare dhe produkteve të tjera që mund të përhapin ndonjë sëmundje infektive nga të cilat mund të  rrezikohet shëndeti i njerëzve dhe i kafshëve.

I. 
Lartësia e kompensimit për transport me mauna, me rimorkio, kontejner, tren, anije dhe  aeroplan është:

Për import:

	Pesha:
	Kompensimi për kontrollë veterinare shëndetësore për ngarkesat e kafshëve të gjalla
	Kompensimi për kontrollë veterinare-shëndetësore për ngarkesat e mishit dhe produkteve të tija
	Kompensimi për kontrollë veterinare-shëndetësore për ngarkesat e qumështit dhe produkteve të tija


	Kompensimi për    

kontrollë veterinare-  

shëndetësore për produktet 

tjera nga neni 1 i këtij udhëzimi administrativ

	Deri në 5 t
	25 €
	30 €
	30€
	30 €

	Prej 5 deri 10 t
	32 €
	40 €
	40€
	40 €

	Prej 10 deri 20 t
	50 €
	50 €
	50€
	50 € 

	Mbi 20 t
	70 €
	70 €
	70€
	70 €


Kompensimi për çdo mjet transportues i cili bartë kafshë të gjalla është 25€
Për tranzit:
	Pesha
	Kompensimi për

Kontrollë 

veterinare-

shëndetësore për

ngarkesat e 

kafshëve të gjalla
	Kompensimi për kontrollë veterinare-shëndetësore për ngarkesat e mishit dhe produkteve të tija

	Kompensimi për kontrollë veterinare-shëndetësore për ngarkesat e qumështit dhe produkteve të tij
	Kompensimi për kontrollë veterinare-shëndetësore për produktet tjera nga neni 1 i këtij udhëzimi administrativ

	Deri në 5 t
	25 €
	30 €
	30€
	30 €

	Prej 5 deri 10 t
	32 €
	40 €
	40€
	40 €

	Prej 10 deri 20 t
	50 €
	50 €
	50€
	50 € 

	Mbi 20 t
	70 €
	70 €
	70€
	70 €


Për dërgesat e dedikuara  për eksport nuk bëhet kompensimi   për kontrollë veterinare-shëndetësore në vendkalimin administrativ kufitar.
II. Lartësia e kompensimit për ngarkesat në njësi  është:

a)  Për çdo kafshë të madhe, apo në çdo 10 kafshë të imëta, respektivisht 50 copë pula ose shpezë të kategorive të tjera:
(i)  për import  9 €

(ii)  për tranzit 12€
Për ngarkesat mbi 50 copë pula apo shpezë të kategorive të tjera, aplikohen dispozitat nga neni 1, pika I të këtij udhëzimi administrativ. 

b)  Për ngarkesat e mishit dhe prodhimeve të mishit, qumështit dhe prodhimeve të qumështit si dhe të prodhimeve të tjera sipas këtij udhëzimi administrativ, kompensimi është:
(i) për  import deri në tri arka transportuese 9 €, ndërkaq për secilën arkë shtesë plus 2 €.

Kompensimi total për ngarkesat në njësi nuk mund të jetë më i lartë se për ngarkesën e njëjtë e cila transportohet me mjete të tjera transportuese.

Për kafshët e gjalla të cilat kalojnë tranzit nëpërmjet vendkalimit administrativ kufitar me automjet personal ose sillen në këmbë, kompensimi paguhet si për ngarkesat me copë, të përcaktuara me këtë udhëzim administrativ.

III. Lartësia e kompensimi për qenë dhe mace dhe kafshë të tjera shoqëruese, të cilat importohen për qëllime komerciale, përveç kafshëve të cilat i takojnë cirkut, për copë respektivisht ngarkesës është:
(i)  për import 
 6 €

(ii) për tranzit 
 9 €

Kompensimi për kafshët që i takojnë cirkut paguhet sipas pikës I, dhe II  të këtij neni.

Neni 2
Kompensimi për kontrollë veterinare-shëndetësore të ngarkesave në import, tranzit, nga neni 1 i këtij udhëzimi administrativ, paguhet në pikën kufitare në të cilën ngarkesa hyn në territorin e Kosovës.

Neni 3
Për kontrollë veterinare - shëndetësore të ngarkesave të cilat ringarkohen në pikën kufitare, përcaktohet kompensimi në lartësinë e përcaktuar në nenin 1, pika I, II dhe III të këtij udhëzimi administrativ, të rritur për 50%.
Neni 4

Në qoftë se importuesi ose personi i autorizuar për dërgesën e kafshëve të gjalla, nuk hyn në vendkalimin kufitar gjatë orarit të rregullt të punës (deri në orën 20,oo), dhe e fton inspektorin veterinar kufitar për kryerjen e kontrollës, i njëjti është i obliguar që për punën e bërë pas orarit të rregullt të punës t’ia paguaj kompensimin inspektorit prej 45 €, pavarësisht nga pesha e dërgesës.

Neni 5

Kompensimi për kontrollë veterinare - shëndetësore të ngarkesave nga neni 1, pika I, II, dhe III të këtij udhëzimi administrativ, të cilat kryhen gjatë natës, ditëve të festave ose të vikendit (e shtune dhe e diele), rritet për 50% në krahasim me kompensimin e përcaktuar për ditët tjera të punës.

Neni 6

Kompensimi për leje të importit

Për leje të importit të produkteve ushqimore me origjinë shtazore, kafshëve të gjalla, ushqimit për kafshë,  importuesi është i obliguar që të paguaj taksën prej 40€.

Leja e importit vlen tre muaj nga dita e lëshimit.
Neni 7
Të hyrat e grumbulluara nga kontrolla e detyrueshme veterinare – shëndetësore në pikat kufitare me përjashtim të atyre për kompensimin e inspektorëve nga neni 4 i këtij udhëzimi administrativ derdhën në Buxhetin e Kosovës.

Neni 8
Ky udhëzim administrativ hyn në fuqi ditën e nënshkrimit.

Prishtinë, 18.05.2006






                               Ministria e Bujqësisë, Pylltarisë dhe Zhvillimit Rural,

